
SOVET HOKIMIYATINING 1917-1943-YILLARIDA O“ZBEKISTON SSR DA
AMALGA OSHIRGAN DINIY SIYOSATI

Najmiddinov Boburmirzo Zuhriddin o‘g’li,

Annotatsiya. Islom dini asrlar davomida o‘zbek xalqining asosiy diniy e’tiqodi sifatida mavjud bo‘lgan. Buni yaxshi
bilgan sovetlar o‘zlarining hokimiyatining dastlabki yillaridanoq Turkiston mintagasida asrlar davomida mavjud
bo‘lgan bu diniga qarshi kurasha boshladilar. Ushbu maqolada Sovet hokimiyatining O‘zbekiston SSRda amalga
oshirgan diniy siyosatning salbiy oqgibatlari turli adabiyot va arxiv materiallari orqali tahlil qilib berilgan.

Kalit so‘zlar: Islom dini, sovet hokimiyati, diniy siyosat, masjidlar, madrasalar, vaqf mulklari, ulamolar, qatag‘on
siyosati.

DOI: https://doi.org/10.47390/SPR1342V5S11Y2025N04

Kirish. [slom dini asrlar davomida o‘zbek xalqining asosiy diniy e’tiqodi sifatida mavjud
bo‘lgan. O‘zbek xalgining urf-odatlari, an’analari islom dinining odat va marosimlari bilan uzviy
ravishda bog‘lanib ketgan. Shariat va odat xalqimizning turmush tarzi va hayotini belgilagan.
Buni yaxshi bilgan sovetlar o‘zlarining hokimiyatining dastlabki yillaridanoq Turkiston
mintaqasida asrlar davomida mavjud bo‘lgan bu diniga qarshi kurasha boshladilar. Ularning
kurashlari dastlabki yillarda ochiqchasiga bo‘lmasa-da, keyinchalik oshkora va terror usulida
amalga oshirila boshlandi.

Turkistonda sovet ko‘rinishdagi tartiblar o‘rnatilgan dastlabki yillarda, hukumat soxta,
“balandparvoz” deklaratsiyalar e’lon qilish orqali aholini o‘z tartiblariga ijobiy munosabatda
bo‘lishini magsad qilgan. Shuning uchun sovet hukumati o‘zining dastlabki kunlarida ikki
tarixiy hujjatni qabul qildi[1; 1].

Adabiyotlar tahlili. Hozirgi kunda sovet hokimiyatining O’zbekiston SSRda diniy
siyosati borasida amalga oshirilgan tadqiqotlarni uch guruhga bo‘lib o’rganish mumkin.

Birinchi guruh sovet davri olimlari tomonidan amalga oshirilgan tadqiqotlar. Ularga Dolgix F.I.
Nima uchun dinga garshi kurashamiz; Petrushev D.A. Islom dini va uning reaksion mohiyati;
Yusupov E. Islom dinining kelib chiqishi va uning zararlari; Ortiqov A. Qur'on haqida tanqidiy
mulohazalar kabilarni keltirish mumkin. Bu asar va risolalar mualliflari sovet hokimiyatining
o‘sha davrdagi hukmron mafkura nuqtai-nazaridan kelib chiqib islom dini va uning ta’limotiga
salbiy baho berganlar. Ikkinchi guruh olimlari mustaqillik yillarida tadqiqot olib borgan
olimlardir. Ularga Alimova D. O‘zbekiston mustabid tuzum davrida: siyosiy va mafkuraviy
tazyiq oqibatlari; Shamsutdinov R. O‘zbekistonda sovetlarning Quloqlashtirish siyosati va
uning fojiali oqgibatlari; Rajabov Q. Mustaqil Turkiston fikri uchun mujodalalar; Solmonov A.
O‘zbekistonda sovet hokimiyatining diniy siyosati: uydirma va tarix haqiqati kabilarni keltirish
mumkin. Davlat mustagqilligiga erishgandan so‘ng tarixchilar sovet hokimiyatining diniy
siyosatga munosabatini xolisona ochib bera boshladilar. Uchinchi guruh olimlar bu xorijiy
tadqgiqotchi olimlar bo‘lib ularga Jeff Eden, Paolo Sartori, Dewin DeWeese, Bennigsen, E. Tasar,
Apanos /I, bantanosa I'. Kabilarni misol qilib keltirish mumkin. Ularning tadqiqotlarida sovet
yillarida islom dini va davlat munosabatlarining turli jihatlari tahlil gilinadi.

Muhokama va natija. 1918-yil oktyabrda gabul qilingan TASSR konstitutsiyasida
vijdon erkinligi tamoyili belgilab qo‘yilgan edi. TASSR Xalq Komissarlari Soveti 1918-yil
20-noyabrda RSFSR XKS tomonidan 1918-yil 23-yanvarda qabul gilingan “Cherkovni davlatdan
va maktabni cherkovdan ajratish hagida” nomli dekretning ayni o‘zi bo‘lgan dekret qabul qildi.
Bu hujjat asosida musulmon muassasalariga qarashli vaqf yer-mulklari xalq mulki deb e’lon
qilindi va TASSRning Millatlar bo‘yicha xalq komissarligi qoshida Vaqf bo‘limi tashkil qilindi.
Shuningdek maktablarda diniy ta’lim berish taqiglandi[2; 337].

Bu davrda bolsheviklar jamiyatda hali kuchli mavqgeyga ega bo‘lmagan va siyosiy
hokimiyatni o‘lkada mustahkamlash rejasi ularning diniy siyosatiga o‘z ta’sirini o‘tkazmasdan
golmagan edi. Islom Turkiston xalglarining ma'naviy hayotida asosiy o‘rinni egallagani va
ularning ijtimoiy-siyosiy hayotda diniy tamoyillar ustunlik qilishini yaxshi bilganlar.

Shuning uchun Turkiston ASSRda 1921-yil oktyabrda shariat sudlari qayta tiklandi,
1922-yil 18-mayda RKP(b) Markaziy Komiteti “Turkiston-Buxoro ishlari to‘g'risida” qaror
qabul qildi. Unda BXSR va XXSRda ba'zi vaqf yerlarini diniy tashkilotlarga gaytarish va
an’anaviy sudlarni (qozi va biy sudlari), diniy maktablarni qayta tiklashni ko‘rib chiqdi[3; 118].
Bu ishlarni sovetlar aholini oz tomonlariga og‘dirish uchun vaqtinchalik chora sifatida
qo‘lladilar. Partiya va sovet jamoa tashkilotlarining dinga va diniy tashkilotlarga bo‘lgan
munosabatlari xalgning kayfiyatiga ta’sir qilmasdan qolmas yedi. Ular aholini shu darajada
ishontirishgan yedilarki, hatto, 1923-yilda Xorazmda eng mashhur eshonlardan biri Ro‘zimmat
eshon “Inqilob quyoshi” gazetasi sahifasida maqola e’lon qiladi. Unda: “llgari sho‘ro
hokimiyatining ashaddiy dushmani bo‘lgan men vaqt o'tishi bilan aynigsa Butunxorazm
sho‘rolarining uchinchi qurultoyidan keyin ishonch hosil qildimki, sho‘ro hokimiyati va islom
bir butunni tashkil giladi. Buni sho‘ro hokimiyati ham islom ham tan oladi...sho‘ro hokimiyati
islomning do‘sti va himoyachisi, buni har bir targ‘ibotchi bilishi kerak” deyilgan edi[4; 39].
Lekin, sovet hukumatining keyingi yillarda dinga qarshi qilgan ishlari bu gaplarni qanchalik
puch va’da ekanligini ko‘rsatdi.

Diniy siyosatdagi cheklovlar yesa sekin-asta, ya’ni sovet hokimiyatining ta’siri
mustahkamlanib, kuchayib borishi bilan amalga oshirib borildi. Ya’'ni 1923-yilga kelib sovet
hokimiyati Turkistonda o0z o‘rnini mustahkamlab oldi. Buxoro va Xivada ham sovet

respublikalari tashkil topib, sovetlar hokimiyati yanada mustahkamlangan, shuningdek sovet
hokimiyatiga qarshi qurolli harakatlar faoliyati susayib, uning ko‘lami toraya boshlagan edi.

Sobiq Turkiston ASSR, BXSR va XXSR hududlarining ma’lum gismidan iborat bo‘lgan
yangi subyekt — O‘zbekiston SSR tashkil topganidan keyin “dinga garshi tashviqot va turmush
xurofotlariga qarshi kurash”, partiya va komsomol yacheykalarida dinga qarshi bevosita
targ‘ibotni yo‘lga qo‘yish uchun vaqt keldi, deb hisoblash bosqichiga o'tildi[5; 50].

Orta Osiyo respublikalarida 1926-yildan dinga qarshi kampaniya kuchaytirildi.
Shubhasiz, islom dini bo‘yicha sovet siyosatining vazifalari 1926-yil kuzida Butunittifoq
Kommunistik partiyasi (bolsheviklar) Markaziy qo‘mitasi (VKP(b) MK) huzuridagi Dinga qarshi
komissiyaga OGPU o‘zining “Musulmon dindorlariga qarshi kurash choralari to‘g'risida”gi
hujjatini taqdim qildi[6; 62]. Unda dindorlarning qishloq ijtimoiy-iqtisodiy hayotiga
aralashishlariga qarshi kurash, kattalar uchun diniy maktablar ochish, mullalarni tayyorlash va
qayta tayyorlash kurslarini to‘liq taqiglash, sovet qonunlarini buzgan mullalarni shafqatsiz
ta’qib qilish, muazzinlar va azonchilarning saylov huquqglaridan mahrum qilinishi ko‘rsatilgan
edi.

Shunday qilib ulamolarni (ruhoniylar) nafaqat jamiyatdagi ijtimoiy-siyosiy hayotdan
muntazam tarzda chetga surib chiqarish, balki ularing sovet hokimiyati organlariga ta’sirini
yo‘q qilish dinga qarshi garshi tashviqotning asosiy vazifalaridan biri sifatida e’tirof qilindi.
Musulmon ruhoniylariga bo‘lgan bunday munosabat, shuningdek, uni “dindorlar ustidan
hukmronligini bartaraf qilish, siyosiy tozalash va yanada kuchsizlantirish”ga yo‘naltirilgan
tashviqotishlarini olib borish kelajakda ularing asosiy qismini nafaqat ijtimoiy hayotdan chetga
surib chigarish, balki ruhoniylarga va oddiy dindorlarga nisbatan ommaviy qgatag‘onlar
o‘tkazish uchun ham yo‘l ochib berdi[2; 340].

O‘zbekiston SSR Kompartiyasining III syezdi Respublika miqyosida din va diniy
muassasalarga qarshi ommaviy ochiq kurash hamda qatag'‘on davrini boshlab berdi.
Shuningdek 1927-yil 13-15-iyun kunlarida Samarqand shahrida O‘zbekiston SSR Kompartiyasi
Markaziy Qo’mitasining VI plenumi bo‘lib o‘tadi. Plenumda “Ruhoniylar va maktab to‘g'risida”gi
masala muhokama qilinib, unda eski usul maktablarni yopish, ruhoniylarni quvg‘inga olish,
maorif sohasida ateistik bilimlarni rivojlantirish masalalari belgilab olindi[5; 60]. Plenum
qarorida ruhoniylar va dindorlar “sovet tizimiga dushman bo‘lgan eng asosiy kuch” deb
ta’kidlangan va ular gattiq ta’qib ostiga olindi.

1927-yildan masjid va madrasalar, qozilik sudlari yopila boshlandi. Shuningdek, vaqf
mulklarini tugatish, dindorlarni huquglarini cheklash kuchaytirildi. Diniy muassasalarning
binolari omborxona, turmalarga aylantirildi. Ba’zan madaniy-ma’rifiy tashkilotlarga berildi.
Masalan, Buxoro okrugida 1927-1929 -yillargacha 400 ta masjid yopib qo‘yildi. Buxorodagi
Otaliq masjidi otxonaga, Xiva shahridagi Madaminxon madrasasi viloyat turmasiga,
Matmurodbek masjidi yesa turma omboriga aylantirildi. Qashqadaryo viloyatida 277 ta
masjiddan 207 tasi omborxonalar, 29 tasi turli madaniy-ma’rifiy uylarga ajratildi[7; 119]. 1937
yilga kelib Toshkentda 31 ta masjid yopildi, 2 tasi buzildi[8; 11-19]. Tariximizda minglab diniy
ulamo va fozil shaxslarni yetishtirgan va sharq dunyosiga tanitgan, yarim vayrona holatiga kelib
golgan Toshkentdagi Barogxon madrasasi ta’mirlanib, O‘zbekiston SSR ateistlar markaziy
muzeyiga aylantirildi[9; 23].

Orta Osiyo jamiyatida sovet mafkurasini singdirish va islom dini bilan bog'liq
garashlarni cheklash maqgsadida eski usul maktablarini sovet maktablariga aylantirish harakati

kuchaytirildi va diniy adabiyotlarni ko‘paytirish va matbuot taqiglandi. 1927-yil 30-mayda
O‘rta Osiyo byurosining XVII plenumida belgilangan vazifalardan birini bajarish uchun aholisi
ko‘p bo‘lgan O‘zbekistonda shu yilning 7-iyunida eski usul maktablarini yopish bo‘yicha maxsus
komissiyaning qarori qabul qilindi. Unga muvofiq, Toshkent va Xo‘jand okruglarida eski usul
maktablarini butunlay yopish, Andijon, Qo‘qon va Samargand okruglarida yesa katta qismini
yopish, Zarafshon, Buxoro, Qashqadaryo va Surxondaryo okruglarida esa 1927-yilda yopish
bo‘yicha tayyorgarlik ko‘rish hamda Xorazm okrugida yesa eski usul maktablari haqida
ma’lumotlar yetarli bo‘lmaganligi uchun ularni o‘rganish haqida garor gabul qilindi. Yopilgan
eski usul maktablari sovet maktablariga aylantirildi. Ularni hammasini yopish va sovet
maktablariga aylantirish uchun esa shu paytda mablag’ yetarli bo‘lmaganligi uchun keyingi
yilga qoldirilgan edi[3; 119-120].

Turkistonda azaldan maorif va madaniyatning moddiy tayanchi bo‘lgan vaqf mulklarini
ham sovet hukumati asta-sekin cheklay boshladi. O‘zbekiston SSR Markaziy Ijroiya Qo‘mitasi
va Xalq Komissarlari Sovetining 1928-yil 22-sentyabr kuni bo‘lib o‘tgan yig'ilishida vaqf
mulklarini bekor qilish to‘g'risidagi qaror e’lon qildi[10; 9]. Bu garorga asosan vaqf
mulklarining tugatilishi va ularning mahalliy sovet organlariga berilishi bilan bog‘liq masalalar
0O‘zbekiston SSRning barcha viloyatlarida shoshilinch tadbirlardan biri sifatida qaraldi.

Ma'lumot o‘rnida shuni aytish kerakki, milliy-hududiy chegaralanish arafasida 1924-
yilning kuzigacha Respublikadagi vaqf mulklarini tola hisobga olish uchun imkoniyat
bo‘lmagan. Toliq bolmagan ma’lumotlarga ko‘ra sobiq BXSRning 10 viloyatidan to‘rttasida
(Buxoro, Chorjuy, Qarshi, Karmana) vaqf idorasiga qarashli 276.737 tanob yer bo‘lgan. XXSRda
ham vaqf mulklarining salmog'‘i milliy-hududiy chegaralanish arafasida 471.438 tanob yerni
tashkil yetgan. Turkiston ASSRning Farg‘ona viloyatidagi Qo‘qon, Marg'ilon tumanlarida vaqf
mulklariga garashli muassasalar suv tegirmoni, mayda tovar do‘konlari, masjid, madrasa va
mozorlar anchagina edi[5; 48].

Farg'ona viloyati Iljroiya Qo‘mitasining 1928-yilda o‘tkazgan yig'ilishi barcha viloyat
faollari ishtirokida bo‘lib o‘tib, unda asosan diniy masala muhokama qilinadi. Yig'‘ilishda vaqf
mulklarini butunlay tugatish, eski usul maktablari faoliyatiga umuman yo‘l qo‘ymaslik, tortib
olingan diniy muassasa binolarini darhol davlat tasarrufiga o‘tkazish kabi masalalar ko‘riladi
va maxsus komissiya tuzilib, ularning vazifalari belgilab berildi[5; 62].

Sovet hokimiyatining diniy muassasa va tashkilotlarga nisbatan respublikada dinga
qarshi amalga oshirgan ishlaridan so‘ng, keyingi yillar davomida tarixiy obidalar bo‘lmish
minglab madrasa, masjid, magbara, xonaqoh binolari qarovsiz qolib ketdi. Diniy
boshgarmaning tugatilishi va madrasalar faoliyatining to‘xtatilishi bilan bilimli diniy
ulamolarni yetkazib berish, islom shariatini to‘g'ri yo‘lga qo‘yish kabi muhim masalalarga
bo‘lgan e’tibor yo‘q qilindi.

Dinga qarshi keskin kurash bir necha yo‘nalishlarda olib borildi. Bular xotin-qizlarni
erkaklar bilan tenglashtirish masalasi, maktab va o‘quv yurtlarida ateistik tarbiyani
kuchaytirish, arab  yozuvidan lotin  alifbosiga o‘tish va  boshqgalar edi.
1927-yili xotin-qizlarni ozodlikka chigarish “Hujum” kampaniyasi davrida dindorlarni xurofot
va eskilik tarafdori sifatida ta’qib qilish yanada avj oldirildi.

0O‘zbekiston Kompartiyasi Markaziy Ijroiya Qo‘mitasining targ‘ibot va tashviqot bo‘limi
zimmasiga bu borada keng ko‘lamli ishlarni olib borishlik uchun katta vazifalar yuklatiladi.
Ushbu bo‘limning 1927-yil 20-noyabrda o‘tkazgan yig‘lishi 2-bayonnomasi garorida

“Xudosizlar ittifoqining ustav loyihasi ko‘rib chiqilsin va tasdiqlansin degan talab go‘yiladi[5;
59]. Shundan so‘ng joylarda xudosizlar jamiyatlari tuzila boshlaydi va dahriylik siyosatini
harakatlantiruvchi kuch sifatida garaladi.

Ateistik harakatlarni ommaviylashtirish maqgsadida 1929-yil 10-11-iyun kunlari
Moskvada bo‘lib o‘tgan Butunittifoq xudosizlar uyushmasining II syezdi Markaz va uning
Ittifoqdagi barcha respublika bo‘limlarini “kurashchan xudosizlar” deb nomlashga qaror
qiladi[7; 18].

1929-yilga kelib O‘zbekistonda “Xudosizlar” jurnali 1939-yildan shu nomada gazeta
chop yetila boshlandi. SSSRda ateistik harakat avj olib, u davlat siyosatining uzviy qismiga
aylandi. Ushbu siyosat yuzasidan joylarda ko‘plab tuzilgan xudosizlik jamiyatlari mavjud diniy
e’tiqodga, uning peshvolariga qarshi ateistik kurash olib bordi. 1929-yilga kelib Samarqand Oliy
pedagogika instituti va Toshkent O‘rta Osiyo kommunistik universiteti qoshida dinga garshi
qaratilgan tashviqotchi ateistlar tayyorlaydigan bir yillik o‘quv kurslari ochildi[11; 37].

Dahriylik va kommunistik mafkura siyosatini butun jamiyat ongiga singdirish
magqsadida adabiyot, matbuot organlari, radio va kinoda aks yetilishiga ham alohida e’tibor
berildi. 1939-1940-yillar davomida o‘zbek tilida 470 ming nusxada 30 xil nomdagi dinga qarshi
qaratilgan adabiyotlar nashr yetildi[12; 166]. Kino yo‘nalishida ham dahriylik siyosatini aks
yetadigan, dinni va dindorlarni qoralab ko‘rsatilgan filimlar yaratila boshlandi. Bu yo‘nalishda
yaratilgan filmlarni quyidagi guruhga bo‘lish mumkin: birinchi, urf odatlar va shariat qonun
qoidalarini qoralaydigan qat’iy ravishda dinga qarshi garatilgan kinolar. Ularga N.G‘aniyevning
“Ramazon” (ro‘za tutishga qarshi ishlangan 1932-yil), K. Yormatovning “Muhojir” (dinga garshi
ishlangan 1934-yil), D. Vasileyevning “Tirik Xudo” (islomlashishga garshi ishlangan 1935-yil)
kabilar; ikkinchi, musulmon ayollarni “ozodlikka” chiqarish bilan bog‘liq kinolar. Ularga
D.Bassaligoning “Musulmon ayol” (1925-yil Buxkino tomonidan ishlangan), M. Doronining
“Ikkinchi xotin”(1927-yil), G.Cherniyakining “Uning huquqi” (1931-yil) kabilarni keltirish
mumkin[13; 264 ]. Bu filmlar nomlaridan ham ko‘rinib turibdiki o‘sha davr sovet mafkurasi va
ateistik targ‘ibotning kuchli yo‘lga qo‘yilganligining natijasi deb qarash mumkin.

Sovet hokimiyati o‘zining salbiy natijalarini bergan islohotlarini o‘tkazar ekan,
jamiyatda kishilarning islomiy ma’naviyat ta’sirida asrlar osha yashab kelayotgan his-
tuyg‘ularini oyoq osti qildi. Ozbekiston SSRda o‘tkazilgan har bir tadbir jamiyat a'zolarining
katta qismiga qarshi qatag‘onlik mubhitini vujudga keltirdi. Bunday ta’qib va tazyiqdan diniy
ulamolar ko‘proq jabr ko‘rdi. Ularga sinfiy dushman sifatida qarash ayniqsa 1937-1938-yillarda
avjiga chiqdi. Sovet tuzumiga qarshi bo‘lgan kuchlar hamda sovet davri tarixi adabiyotlarida
“aksilingilobchilar” deb baholangan tashkilotlar faoliyati dastak qilinib, diniy ulamolar tazyiq
ostiga olindi. Ulamolarga “bosmachilarga ko‘maklashgani, bosmachilarni yashirgani,
bosmachilikda ishtirok yetgani, ular bilan sherikchilik qilgani, josusligi, aksilingilobiy
tashkilotlarga a’zo bo‘lgani, aksilingilobiy targ‘ibot yuritgani, terrorchiligi, bosmachilarga
g‘oyaviy rahnamolik qilgani” kabi ayblar qo‘yilib, jazoga tortish ommaviy tus oldi. Mulla, shayx,
qozi, imom, a’lam va mutavallilar boy, quloq bo‘lgani yoki ularning yirik zamindorlarga
xayrixohligi ham gatag'on qilinishiga sabab bo‘lgan.

1930-yil 22-fevralda boy va qulog bo‘lgani, bosmachilarga ko‘maklashgani,
bosmachilarni yashirgani aybi bilan 11 kishi otuvga hukm qilingan. Ularning orasida o‘z
davrining bilimdon ulamolari: Shahobiddin Omonov, Mamadali Eshon Isoqov, Mulla Fozil
Oqilov, Xolmathoji Mirzaliyev kabilar bo‘lgan[14; 170].

Toshkentda 1936-1939-yillarda “musulmon ruhoniylari” ishi bo‘yicha 49 kishi tergov
qilinib 1939-yil 7-iyunda ularning 20 tasi jinoiy javobgarlikka tortiladi. Oradan kop o‘tmay
1941-yil fevralda Ziyouddin Boboxonov ham 0O‘z SSR NKVD tomonidan musulmonlarning
aksilinqgilobiy tashkilotiga a'zolikda ayblanib qamoqqa olinadi[15; 217]. Bu voqgea sovet davri
tarixida o‘ziga xos tarzda kirgan. Sababi aynan Ziyouddin Eshon Boboxon 1943-yilda tashkil
etilgan O‘rta Osiyo va Qozog‘iston musulmonlari diniy idorasini muftiysi sifatida ish boshlagan.
Ya’'ni sovet davrida avval qatag‘on qilinib, keyinchalik aynan shu tuzumning ruxsati bilan mas’ul
diniy lavozimda faoliyat ko‘rsatganligidir.

Ulamolarni “sinfiy dushman” sifatida ko‘rish shu darajada bo‘lganki manbalarda
ularning har bir viloyat, har bir tuman bo‘yicha ro‘yxati keltirib o‘tilgan. Sinfiy dushman deb
qaralgan shaxslar oz oilalari bilan birga sinfiy dushman sifatida qaralib, saylash, saylanish
huquqgidan mahrum yetilganlar. Ularning farzandlari o‘quv yurtlariga va davlat korxonalariga
ishga qabul qilinmagan. Masalan, sovet hokimiyatiga Samarqgand viloyatida olib borilgan qurolli
harakat yo‘l boshchilaridan biri Hamroqulbekning farzandi, Davronbobo o‘sha alamli yillarni
xotirlar ekan, jumladan, otam Afg‘onistonga yo‘l olganida, men hali 4 yoshga ham
to‘lmaganman. Esimni taniganimda yesa “Bosmachining bolasi” ekanimni anglab yetdim,
ochlik, yalang‘ochlik, azob-uqubatlar ustiga bunday kamsitishlar, ayniqsa, onam bechoraning
gaddini bukib tashladi. Birog, onam oz e’tiboridan, otamga bo‘lgan sadoqatidan tongan emas,
“Bolalarim, sizlarning otangiz bosqinchilar bilan mardlarcha kurashmoqda. U kishi qo‘rgmas,
bahodir, gahramon odam. Hali davrlar kelib “hammasini bilib olasizlar. Otalaringga munosib
farzand bo‘linglar,” derdilar. 1930-yilda kolxozga a’zo bo‘lmoqchi edik. Biroq arizamizni
“bosmachining oilasi kolxozga olinmaydi” deyishib qaytarishdi. Bunday chetga surishlar uzoq
davom yetdi. Oila a’zolarimizning har biri nohaq kamsitishlarning jabrini chekdi. Meni 1938-
yilda komsomol a’zoligiga ham qabul gilishmadi. Buning ham boisi o‘sha “aybim”. Lekin biz 0z
— mehnatimiz, halol va to‘griligimiz bilan eldan ajralmay yashayverdik” deb esga olgan[16;
36-38].

Diniy ulamolar va dindorlarga qarshi kurash, ularning belgilangan soliglarni o'z vaqtida
to‘lamaganligi aybi vositasi bilan ham olib borilgan. Bunday ulamolar ishi joylarda Xalq sudlari
hukmiga topshirilgan. Respublikaning bir gator viloyat va tumanlarida diniy urf-odat va
an’analarning bajarilishi sovet tuzumiga dushmanlik tarzida garalgan. Masalan, G‘allaorol
tumani Stalin nomli kolxoz raisi Shodiyev diniy ulamo Qurbon Maxsum bilan hamkorlikda
quloq Qarshiboy Shapayevni dafn yetish marosimiga 600 kolxozchini yig'ib olib, dala
ishlarining borishiga to‘sqinlik qilganlikda ayblangan. Shuningdek, Buxoroda shoyi fabrikasi
ishchisi o‘g‘lini sunnat qgilganligi uchun partiya byurosida tanqid ostiga olinadi va ogohlantirish
beriladi[17; 10].

Yuqoridagi vogealarda sovet hokimiyatiga qarshi hech ganday jiddiy ahamiyatga ega
bo‘lgan xatoliklar mavjud bo‘lmasa ham masalaga siyosiy tus berilganligini aytib o‘tish joiz. Oz
sonli ruhoniylarni ham yo‘qotish maqgsadida respublikadagi huquqg-tartibot organlari, moliya
idoralari hamda “Xudosizlar” uyushmasi hamkorligida, ularni muttasil soligqa tortish orqali
faoliyatini butunlay to‘xtatish rejalashtirilgan.

Diniy ulamolarning bir gismi yuqorida ta’kidlangan davrda otuvga hukm qilindi, yana
bir gismi uzoq o‘lkalarga quloq sifatida surgun qilib yuborildi, ancha qismi esa vaziyat
taqozosiga ko‘ra 0z oilalari bilan xorijga chiqib ketishga majbur bo‘ldi[18; 123].

Diniy ulamolarni gatag‘on qilish jarayonida ma’naviy gadriyatlarimiz oyoq osti qilindi.
Ulamolar tomonidan saglanib kelingan diniy va dunyoviy ilmlar hamda yurtimiz o‘tmishidan
xabar beruvchi nodir qo‘lyozmalar musodara qilindi yoki yo‘qotib yuborildi.

Ikkinchi jahon urushi davrida ateistik dinga qarshi kurash bir oz susaydi. Zero,
O‘zbekiston front orti hududi bo‘lsa-da, urush oqibatlari o0z ta’sirini ko‘rsatdi, ya’'ni ko‘plab
qurbonlar, aholi turmush darajasi va iqtisodiy ahvolining pasayib ketishi, hamma narsa front
uchun bo‘lgani va boshqa ko‘plab omillar kishilarni diniy e’tiqodlarini oshkora ravishda amalga
oshirishlariga sabab bo‘ldi. Musulmon tashkilotlari va ruhoniylar bu davrda vatanparvarlik
o‘rnini egalladilar. Chunki, dushmanlik va zo‘ravonlikka qarshi kurash, og‘ir sharoitda
xalglarning birlashish zaruriyati, dinining asosiy tamoyillaridan biridir. Sovet hokimiyati urush
sharoitida o‘zining ateistik siyosatini oldingidek davom ettira olmas edi. Bunga sabab diniy
e’tiqodga erkinlik berib birinchidan xalglarning g‘alabaga bo‘lgan ishonchini oshirishni maqsad
qilgan bo‘lsa, ikkinchidan mustahkam front ortiga ega bo‘lish edi. Qolaversa hukumat bu
davrda diniy tashkilotlardan juda katta moliyaviy yordam ham ko‘rdi. Shuning uchun dinga
nisbatan keskinlikning yumshashi davr taqozosi yuzasidan bo‘lgandi.

Xulosa. Xulosa sifatida shuni aytish mumkinki, 1917-1943-yillarda olib borilgan
dahriylik (ateistik) siyosat ogibatida diniy tashkilot va muassasalar, ulamolar, dindor aholi
qatlami juda katta talafot ko‘rdi. Xalqimizning ma’naviy qadriyatlari va boyliklari toptaldi, katta
qismi yo‘q qilindi. Ulamolarni qatag‘on qilish jarayonida diniy qadriyatlarimiz oyoq osti qilindi.
Ular tomonidan saqlanib kelingan diniy va dunyoviy ilmlar hamda yurtimiz o‘tmishidan xabar
beruvchi nodir qo‘lyozmalar musodara qilindi yoki yo‘qotib yuborildi. Bu harakatlarning
barchasi yagona sovet kishisini yaratish niqobi ostida qilib ko‘rsatilgan bo‘lsa-da, xalgimiz
o‘zligini, 0’z ma'naviy qiyofasini aslo yo‘qotmadi, aksincha turli yo‘llar bilan bo‘lsa ham uni
asrab qolishga harakat qildi.

